
Garbharakshambika stotram

ગર્ભરક્ષામ્બિકાસ્તોત્રમ્

શ્રીમાધવી-કાનનસ્થે ગર્ભરક્ષામ્બિકે પાહિ ભક્તં સ્તુવન્તમ્॥
વાપીતટે વામભાગે વામદેવસ્ય દેવસ્ય દેવી સ્થિતા ત્વમ્ ।
માન્યા વરેણ્યા વદાન્યા પાહિ ગર્ભસ્થજન્તૂન્ તથા ભક્તલોકાન્ ।
શ્રીમાધવી-કાનનસ્થે ગર્ભરક્ષામ્બિકે પાહિ ભક્તં સ્તુવન્તમ્॥ ૧॥
શ્રીગર્ભરક્ષાપુરે યા દિવ્યસૌન્દર્ય-યુક્તા સુમાઙ્ગલ્યગાત્રી  ।
ધાત્રી જનિત્રી જનાનાં દિવ્યરૂપાં દયાર્દ્રાં મનોજ્ઞાં ભજે ત્વામ્ ।
શ્રીમાધવી-કાનનસ્થે ગર્ભરક્ષામ્બિકે પાહિ ભક્તં સ્તુવન્તમ્॥ ૨॥
આષાઢમાસે સુપુણ્યે શુક્રવારે સુગન્ધેન ગન્ધેન લિપ્તા ।
દિવ્યામ્બરાકલ્પવેષા વાજપેયાદિ-યાગસ્થ-ભક્તૈઃ સુદૃષ્ટા ।
શ્રીમાધવી-કાનનસ્થે ગર્ભરક્ષામ્બિકે પાહિ ભક્તં સ્તુવન્તમ્॥ ૩॥
કલ્યાણદાત્રીં  નમસ્યે વેદિકાખ્ય-સ્ત્રિયા ગર્ભરક્ષાકરીં  ત્વામ્ ।
બાલૈસ્સદા સેવિતાઙ્ઘ્રિં   ગર્ભરક્ષાર્થમારાદુપેતૈરુપેતામ્ ।
શ્રીમાધવી-કાનનસ્થે ગર્ભરક્ષામ્બિકે પાહિ ભક્તં સ્તુવન્તમ્॥ ૪॥
બ્રહ્મોત્સવે વિપ્રવીથ્યાં વાદ્યઘોષેણ તુષ્ટાં રથે સન્નિવિષ્ટામ્ ।
સર્વાર્થદાત્રીં  ભજેઽહં દેવવૃન્દૈરપીડ્યાં જગન્માતરં ત્વામ્ ।
શ્રીમાધવી-કાનનસ્થે ગર્ભરક્ષામ્બિકે પાહિ ભક્તં સ્તુવન્તમ્॥ ૫॥
એતત્ કૃતં સ્તોત્રરત્નં દીક્ષિતાનન્તરામેણ દેવ્યાઃ સુતુષ્ટ્યૈ ।
નિત્યં પઠેદ્યસ્તુ ભક્ત્યા પુત્રપૌત્રાદિ-ભાગ્યં ભવેત્તસ્ય નિત્યમ્॥ ૬॥
ઇતિ બ્રહ્મશ્રી અનન્તરામદીક્ષિતવર્યવિરચિતં

ગર્ભરક્ષામ્બિકા-સ્તોત્રં સમ્પૂર્ણમ્॥

